Top Tien Reëls

Die Top Tien is om die aktiewe lede in die klub erkenning te gee vir hul bydraes deur die jaar.

1. Algemene Jaarvergadering:

Vir bywoning word tien punte (10) verdien.

2. Jaarlikse dans/Prysuitdeling:

Vir bywoning word tien punte (10) verdien.

3. Sosiale Funksies:

Vir elkeen van die Sosiale funksies bygewoon, word 5 punte verdien; tot en met ‘n maksimum van 20 punte.

Die volgende tel nie as ‘n sosiale funksie nie:

Algemenejaarvergadering, Jaarlikse dans/prysuitdeling, Sodwana-kompetisie en Richardsbaai-kompetisie.

4. Presensielys

Tydens bywoning van die funksies (par.1 tot par.3 hierbo) is elke lid SELF verantwoordelik om te verseker dat sy/haar van en voorletters (duidelik in drukskrif) en handtekening daarnaas op die presensielys aangebring word; om sodoende punte vir die bywoning van die funksie te kan verdien.

5. Indien ‘n klublid een van bogenoemde funksies (par 1 tot 3) of ‘n klubkompetisie nie kan bywoon nie as gevolg van die amptelike bywoning en/of pligte van die Klub of Noord-Transvaal elders, sal hy/sy nog steeds die punte verdien asof die spesifieke funksie/klub-kompetisie bygewoon is.

6. Klub- en Interklub Kompetisies:

Vir elkeen van hierdie kompetisies waaraan deelgeneem word, word 5 punte verdien; tot en met ‘n maksimum van 20 punte in totaal.

7. Nominasies vir Interklubkompetisie:

As ‘n klublid nomineer vir ‘n Interklubkompetisie

a. en daaraan deelneem kan hy/sy nie ook punte verdien vir die klubkompetisie wat dieselfde tyd gehou word nie.

b. en nie plek in die span kry nie, maar wel deelneem aan die klubkompetisie wat dieselfde tyd plaasvind, verdien hy/sy nie punte vir die nominasie nie.

c. maar nie die span haal nie en daar nie gedurende dieselfde tyd ‘n klubkompetisie gehou word nie, verdien hy/sy 2 punte; tot en met ‘n maksimum van 20 punte in totaal vir hierdie afdeling.

d. en die span haal maar nie kan gaan nie, word geen punte verdien nie.

e. maar die kompetisie word gekanseleer, verdien hy/sy nie punte nie. So-ook verdien niemand punte indien daar nie genoeg nominasies is nie en daar dus nie ‘n span gestuur kan word nie.


8. Hengelpunte:

Slegs ten opsigte van P.D.S.H.K.-klubkompetisies. Vir elke kompetisie waar hy/sy onder die eerste twintig eindig, word punte verdien in dalende orde van 20 tot 1. Die klublid wat eerste is, verdien 20 punte en die persoon wat 20ste eindig, verdien 1 punt.

As daar twee kompetisies is en dieselfde klublid het eerste geëndig in albei, verdien hy/sy dus 40 punte.

9. Werwing van nuwe lede:

As ‘n klublid ‘n persoon voorstel wat belangstel om by die klub aan te sluit en die persoon word deur die komitee aanvaar, verdien sodanige klublid 1 punt; tot en met ‘n maksimum van 5 punte. Die DATUM van aanvaarding deur die komitee, bepaal in watter jaar die punt verdien word vir die nuwe lid gewerf.

10. Finale Beoordeling:

Indien dit sou gebeur dat 2 klublede dieselfde totale hoeveelheid punte vir die betrokke jaar verdien het, sal die Top 10-beoordelaar moet vasstel wie van die twee deurgaans die beste presteer het.

Voorbeelde van merietebeoordeling in sodanige geval:

a. Watter een van die twee klublede die meeste punte vir hengel verdien het.

b. Vir sosiale funksies bygewoon, verdien die klublid bv, die maksimum van 20 punte, maar in totaal het hy/sy eintlik 30 punte verdien.

c. Watter een van die twee het by funksies en klubkompetisies getoon dat hy trots is op sy klub deur span- of klubklere te dra.

d. Bydraes tot die Nuusboek van die klub kan ook, indien nodig, in aanmerking geneem word.

11. Algemeen:

Die klublid met die hoogste totale punte en dus bo-aan die puntelys, is nie noodwendig die beste hengelaar nie maar word beskou as die AKTIEFSTE LID VAN DIE JAAR.

12. Die AKTIEFSTE LID VAN DIE JAAR ontvang aan die einde van die jaar die TROFEE asook ‘n sertifikaat.

Die lede wat 2de tot 10de eindig, ontvang elk ‘n sertifikaat wat die klublid se naam asook posisie verwerf aangee en lees as volg:

AKTIEFSTE 10 LEDE

JAN POGGENPOEL, 3DE PLEK
















































